
APMM tambah aset pantau perairan negara
LANGKAWI - Agensi Pe-
nguatkuasaan Maritim Ma-
laysia (APMM) menambah 
atur gerak aset-aset laut dan 
udara demi meningkatkan 
penguatkuasaan Perintah 
Kawalan Pergerakan (PKP) 
di seluruh perairan negara.

Timbalan Pengarah Ope-
rasi Maritim Kedah dan Per-
lis, Kepten Maritim Zulinda 
Ramly berkata, penambahan 
berkenaan melibatkan aset 
udara iaitu AS365 N3 Daup-
hin, manakala aset laut iaitu 
KM Marudu.

Beliau berkata, aset ber-
kenaan ditambah untuk me-
nyekat perlakuan aktiviti 
jenayah rentas sempadan 
seperti penyeludupan manu-
sia,  barang terlarang, rom-
pakan dan pencerobohan bot 
nelayan asing.

“Peningkatan aset itu 
bagi menyekat aktiviti jena-
yah rentas sempadan di ka-
wasan titik panas Zon Mari-
tim Malaysia di Selat 
Melaka, Laut China Selatan 
dan Laut Sulu.

Aset udara iaitu AS365 N3 Dauphin, manakala aset laut iaitu KM Marudu digerakkan demi meningkatkan 
penguatkuasaan PKP di seluruh perairan negara.

“Tindakan itu selaras 
dengan peruntukan undang-
undang di bawah Akta 
APMM 2004, Seksyen 7 (2) 
(i) iaitu menyingkir bot 
yang dipercayai boleh 
mengancam kepentingan 
atau membahayakan keten-
teraman dalam Zon Maritim 
Malaysia,” katanya dalam 

satu kenyataan semalam. 
Katanya, aset APMM 

juga mempergiatkan pe-
mantauan PKP melalui per-
untukan Seksyen 3, Akta 
342 – Akta Pencegahan dan 
Pengawalan Penyakit Ber-
jangkit.  

“Sepanjang tempoh 
PKP, sebanyak 13 aset laut 

dan lima aset udara diatur 
gerak untuk memantau dan 
mengawal perairan utara Se-
lat Melaka melibatkan dua 
aset udara serta tiga kapal 
APMM, manakala TLDM 
melibatkan dua aset udara 
serta tiga kapal dan TUDM 
pula mengatur gerak sebuah 
pesawat CN 235,” katanya.

